
PapurLleoliGaerdydd
A’r Cylch

Mae bron i flwyddyn wedi mynd heibio ers y cyfarfod cyntaf a gynhaliwyd i drafod y posibilrwydd o gyhoeddi papur newydd lleol
Cymraeg fyddai'n gwasanaethu Caerdydd a'r cylch, Penderfynodd y cyfarfod cyntaf hwnnw fod angen gwirioneddol am bapur o'r fath
fyddai'n adlewyrchu'n llawn fywyd Cymraeg y rhan yma o Gymru, Aethpwyd ati'n frwdfrydig | ymchwilio i bosibiliadau’r papur ac i geisio
datrys y problemau fyddai'n gwynebu'r fenter. Rai degau o bwyllgorau’n ddiweddarach ac ar 81 llythyru parhaus, wele rifyn cyntaf Y Dinesydd’,
yr unig bapur lleol dinesig Cymraeg yn y byd, mae’n debyg. Ychydig o bapurau lleol Cymraeg sy'n bodoli yng Nghymru bellach oherwydd
yr anawsterau mawr sydd ynglyn ag unrhyw gyhoeddiad a chylchrediad bychan, yn enwedig felly gan nad oes modd cael unrhyw gymorth
ariannol tuag at gyhoeddi fel sy'n digwydd gyda llawer o'n llyfrau a’'n cylchgronau. Mae hyn yn drueni oherwydd fe ddylid cael rhwydwaith
o bapurau lleol Cymraeg drwy Gymru gyfan, wedi'r cyfan onid adlewyrchiad o fywyd Cymraeg sy’'n ffynnu yw papur lleol ?

Yn ddiamau, mae Cymry'r Brifddinas a'r ardaloedd cyfagos yn weithgar iawn ac mae’'n syndod gymaint o weithgareddau Cymraeg sy'n
digwydd ynglyn &'r eglwysi, y capeli a’r holl wahanol gymdeithasau, Mae'r ysgolion Cymraeg yn gwneud gwaith pwysig a'r ysgolion
meithrin yn lluosogi o flwyddyn i flwyddyn, Bydd 'Y Dinesydd’ yn gwasanaethu yr holl weithgareddau yma, ac yn cefnogi unrhyw ymgais
greadigol i geisio cyfoethogi'r bywyd Cymraeg ac i ddod a'r Cymry Cymraeg yn nes at ei gilydd. Hoffem bwysleisio hefyd nad yw'r papur
yn gysylitiedig a'r un blaid wleidyddol.

Croesawn adroddiadau o'r eglwysi a'r capeli, ac o'r cymdeithasau ;

Gan nad ydym yn gwerthu'r papur, rhaid rhoi cryn bwyslais ar
ni fydd gwell llwyfan | roi cyhoeddusrwydd i gyfarfodydd na'r

hysbysebion. Os gwyddoch am rywun fyddai a diddordeb mewn

Dinesydd oherwydd fe ddosberthir y papur mewn cylch sy'n
ymestyn at, a chan gynnwys, Caerffili yn y gogledd, Llaneirw yn
y dwyrain a draw tuag at y Barri a Phenarth yn y gorllewin. Yn
anffodus, bu'n rhaid gadael nifer o erthyglau allan o'r rhifyn cyntaf,
(yn cynnwys nodiadau o'r eglwysi a'r capeli, oherwydd roedd yn
amhosib dod i gysylitiad a phawb ; felly er mwyn tegwch, pender-
fynwyd aros nes i'r rhifyn cyntaf ymddangos, ac yna cyhoeddi yr
hyn a dderbynir wedi hynny. Yn naturiol ni allwn gyhoeddi pwy
sy'n pregethu ymhob capel neu eglwys bob Sul, ond yn hytrach
disgwyliwn wybodaeth am gyfarfodydd arbennig).

CANT OED

Yn ystod mis Mawrth fe ddathlodd Cymro Cymraeg
o Gaerdydd ei benblwydd yn gant oed., Mae
Mr. J. S, Jones yn enedigol o ardal Crymych yn
Sir Benfro, ond gadawodd y fro honno yn Wwr ifanc
i ddilyn ei grefft fel teiliwr yn Ferndale, ac yno daeth
yn Wr busnes blaenllaw.

Ynydau-ddegau ymddeolodd o'r busnes a symudodd
ef a'i deulu i fyw yng Nghaerdydd. Yn ystod y
blynyddoedd diwetha rhannai ei gartref yn Dorchester
Avenue gyda'i ferch, Mrs, Betty Rees. Ond ers wyth-
nosau bellach mae yn Nghartref Nyrsio Ty Gwyn, yn
Stanwell Road, Penarth.

Mae Mr. Jones yn aelod o Gapel yr Annibynwyr ym
Minny Street ac yn ddiacon er 1936. Y capel, ers
blynyddoedd mawr, fu canolbwynt ei fywyd, a’i lu
cymwynasau i'w gyd-aelodau yn ddihareb yn eu plith,
Y mae wedi cadw ar hyd y blynyddoedd yn heini ac
yn eithriadol o ifanc ei ysbryd.

Ar ei ganfed penblwydd roedd pawb a’'i hadwaenai
yn dymuno’n dda i'r gwr bonheddig annwyl a charedig
a oedd wedi ennill lle arbennig iawn yn eu calonnau.

Gobeithir cyhoeddi, weithiau, yn y Dinesydd. hanes go diddorol
am unigolion sy'n byw yn yr ardal, Hynny yw pobl gyda diddordebau
gwahanol i'r arferol, neu bob! sydd hwyrach wedi gwneud rhywbeth
anghyffredin, neu wedi ymweld & rhywile go arbennig. Os gwyddoch
am rywun & hanesyn diddorol yn el gylch, dowch i gysylltiad & ni.

hysbysebu neu os byddwch eich hunain am brynu a gwerthu,
dowch i gysylitiad a—
David Meredith Ysw.,
9 Heol Cyfeiliog,
Pontcanna

Mewn unrhyw fenter o'r fath mae angen dirffawr am anan ac er
y byddwch yn derbyn eich copiau yn rhad ac am ddim, mae disgwyl|

ichi gyfrannu’n rheolaidd neu danysgrifio.
Ar ol hyn o druth, pob hwyl ar yr ysgrifennu, a phob hwyl ar y

darllen a chofiwch pob hwyl ar gyfrannu.

Norman Williams,

Golygydd y Dinesydd,
44 Heol y Nant,
Rhiwbeina

gaonne

CHWALFA —

Bydd dau o leiaf o gapeli Cymraeg yn diflannu o dan y
cynllun i ddatblygu canol Caerdydd. Nawr fod y Llywodraeth
wedi rhoi sél ei fendith ar y cynllun bydd cwmni datblygu
Ravenseft a chyngor y ddinas yn bwrw iddi ar y cyd dros y
pymtheg mlynedd nesaf i drawsnewid canol Caerdydd ar
gost o £76m.

Y ddau gapel sydd i'w chwalu yw Ebeneser a Bethel
Union Street ac mae peth amheuaeth ynglyn & dyfodol
capel Pembroke Terrace. Bwriad gwreiddiol cyngor y
ddinas oedd ail-gartrefu’r eglwysi hyn mewn un adeilad
canolog yn Charles Street. Ond prin fod y cynllunwyr wedi
dirnad y gwahaniaethau undebol rhwng capel a chapel.
Gwrthwynebwyd yn chwyrn i'r math o eciwmeniaeth a
gynigwyd gan Ravenseft. ‘Roedd pob capel am barhau’n
annibynol. Yn arwyddocaol fodd bynnag ar y cynllun
swyddogol a dangoswyd i'r cyhoedd mae safle wedi ei
neilltuo o hyd i‘r hyn a elwir yn Ganolfan yr Eglwysi

Rhyddion.

Y capel cyntaf i'w chwalu
dan y cynllun fydd Ebeneser.
Rhybuddiwyd swyddogion
Ebeneser y bydd yr eglwys yn
diflannu ym 1975. Nid yw'r
gweinidog y Parch Emlyn
Jenkins yn rhoi llawer o goeel
ar y dyddiad hwn fodd bynnag.
“Dros y deng mlynedd dwetha
rym ni wedi cael sawl dyddiad,
meddai. Mae Ebeneser yn awr
yn trafod 2il-leoli’r eglwys gyda'r
Cyngor”. Mae Ebeneser yn
gofyn am ddarn o dir o'r un
maint yn union a'r un y saif yr
eglwys bresennol arno. “Rydym
ni‘n benderfynnol hefyd'’,
meddair gweinidog, “o gael
ein cartref newydd yn barod
cyn i't capel presennol gael ei
chwalu. Ni chaniateir ar unrhyw
gyfrif i'r eglwys fod yn ddigar-
wef, Does dim bwlich i fod
rthwng y gwasanaeth olaf yn
ein cartref presennol a’r un
cyntaf yn yr ealwys newydd”,
Er nad yw swyddogion yr eglwys
yn fodlon gwneud unrhyw ddat-
ganiad cyhoeddus ar hyn o
bryd rhag ofn i hynny amharu
ar eu trafodaethau gyda'r cyngor,
deallir mai yn Charles Street,
nepell o'r safle bresennol, yr
ail-adeiledir yr Ebeneser newydd,

Mae eglwys fawr fel Ebeneser
yn naturiol yn gallu hawlio
mwy nag y gall eglwys fachan
fel Bethel Union Street. Der-
byniodd Bethel lythyr oddiwrth
Cyngor y Ddinas yn eu rhy-
buddio y bydd y ddinas yn
cymryd meddiant o'u heglwys
ym mis Mehefin eleni.

Mae Bethel eisoes wedicytuno
i gael eu hail gartrefu ar lawr
cyntaf un o'r blociau newydd a
godir yn Churchill Way. “Ond
os bydd yn rhaid inni adael
Union Street cyn i'r bloc newydd
fod yn barod", meddai'r gweini-
dog y Parch William Parry, “mi
fyddan ni'n mynnu cael adeilad
addas dros dro. Bethel yw'r
unig gapel Wesle Cymraeg yn y
ddinas. Mae hi'n holl bwysig,
felly inni gael safle gannolog
oherwydd bod ein haelodau yn

dod i Fethel o bob cwr o
Gaerdydd a’r cylch.” Gan fod
Bethel wedi cydweithredu a'r
cyngor a chytuno | gael eu
hailgartrefu mewn bloc o
adeiladau mi fydd yreglw ys yn
pwyso ar y cynllunwyr i sicrhau
bod gweithgareddau gweddill
tenantiaid y bloc yn gydnaws a
lle addoliad. "Mi fydden ni'n
gwrthwynebu i rannu adeilad a
sinema neu siop ryw  neu
glwb”, meddai'r gweinidog,

Y gred yn y ddinas ydi y
bydd eglwys Pembroke Terrace
yn symud | un o faesdrefi
Caerdydd ond does dim sail
i hyn, "Fe drafedwyd hynny rai
blynyddoedd yn ol”, meddai'r
ysgrifennyddes Miss Mary
Roberts, “ond nid dyna’n bwriad
ni yn awr. Gan ein bod ni
beilach yn yr un ofalaeth a
Heol y Crwys y delfryd fyddai
it ddwy eglwys ddod ar ei
gilydd mewn un adeilad new-
ydd.” Go brin fodd bynnag, y
gellir rhagweld hynny yn vy
dyfodol agos. Nid yw capel
Pembroke Terrace ar restr y
cyngor o adeiladau y byddan-
nhw'n eu prynnu drwy orfod-
aeth, A chred y pensaer Wyn
Thomas sydd wedi bod yn
cynrychioli buddiannau'r eglwys
na fydd y capel yn diflannu am
o leiaf wyth neu ddeng mlynedd.
Ac mae lle i ddadlau na
effeithir o gwbl ar gapel Pem-
broke Terrace.

Ddarllenwyr - cefnogwch
yr hysbysebwyr. Gallwch
gael pob cyfleuster sydd
angen gan hysbysebwyr
‘Y Dinesydd’ - dodrefn i'r
ty, gwybodaeth am etho-
liadau, adloniant llyfrau,
gwasanaeth bancio,
gwledd o fiwsig etc. a
chofiwch arwyddair y
flwyddyn - ‘““gwelais eich
hysbyseb yn ‘Y Dinesydd’|

gan
Vaughan Hughes

Capel Ebeneser, Caerdydd, fydd yn cael ei chwalu o dan y cynllun
newydd.

APEL AM NODDWYR A
THANYSGRIFWYR

“Diwedd y gdn yw'r geiniog”, medd hen air. Ynglyn &'r
DINESYDD rhaid ei droi tu chwith, Y ffaith anwadadwy yw
ei bod yn rhaid inni gael sylfaen ariannol gadarn i'r fenter
hon.

Apeliwn at holl gymdeithasau Cymraeg Caerdydd a'r
Cylch i anfon swm flynyddol anrhydeddus i'r Gronfa; y
mae rhai ohonynt wedi gwneud hynny eisoes. Apeliwn
hefyd at Noddwyr unigol i gyfrannu lleiafswm o DDWYBUNT
y flwyddyn dros gyfnod o bum miynedd: hyd yma cawsom
ymateb pur dda ond croesewir rhagor, gyda breichiau a
phwrs agored | Gan ddiolch yn y cyfamser, wrth gwrs, am y
gwyrda a'r gwragedd hynny sy wedi bod mor hael a
chefnogol.

Gan fod problemau gwerthu Y DINESYDD yn lleng
penderfynwyd mewn cyfarfod cyffredinol a gynhaliwyd fis
Hydref dwaetha ein bod, ar y cychwyn o leia, yn rhannu’r
papur yn rhad ac am ddim. Eithr, bydded yn hollol amiwg i
bob darllenydd bod cyfle iddo, neu iddi, i gyfrannu at y
costau cynhyrchu. Yn wir, apeliwn yn daer at bob darllenydd
nad yw yn Noddwr i lenwi’'r ffurflen isod a chyfrannu
UN BUNT am bob deg rhifyn o‘'r DINESYDD; gwych o beth
a fyddai i bob derbynydd fod naill ai'n Noddwr neu yn
Danysgrifiwr. Pan fo pawb yn rhannu’r baich mae’n llawer
ysgafnach. Papur cymdeithas Gymraeg Caerdydd a’r Cylch
ydyw hwn; gobeithio y caiff ei drin yn anrhydeddus gan
bob aelod o'r gymdeithas honno.

TANYSGRIFIAD BLYNYDDOL I'R
DINESYDD

Carwn danysgrifio UN BUNT am ddeg rhifyn o’'r DINESYDD,
gyda’r ddealltwriaeth fy mod yn cyfrannu o'r newydd ar
gyfer pob deg rhifyn a dderbyniad. Ymhen blwyddyn i'r mis
hwn disgwyliaf ichwi fy atgoffa, trwy golofnau Y
DINESYDD, am adnewyddu fy nhanysgrifiad.

Enw:

Cyfeiriad:
BLWYDDYN:

ALUN JONES,

(CRONFA'R DINESYDD)
27, CEFN COED GDNS.,
CYNCOED, CAERDYDD.

MIS:
Anfoner pob tanysgrifiad i:



Y Dinesydd

ADDYSG FEITHRIN
GYMRAEG CAERYDD

gan Gwilym Roberts

Un miynedd ar hugain yn 8l dim ond un Ysgol Feithrin cedd,
ond erbyn heddiw mae saith—Whitchurch Road. Crwys,
Rhiwbeina, Llandaf, Rhymni, Llanfihangel ar Elai ac Ystum
Taf—a thros gant ac ugain o ddisgyblion yn eu mynychu ac
yn cael eu paratoi am fynediad i Ysgol Bryntaf. Mae llawer
o’r plant hyn o gartrefi di-Gymraeg neu lle siaredir yr iaith

gan un o'r rhieni’'n unig.

Fel bod rhif yr ysgolion yn
cynyddu teimlwyd bod angen
cyfundrefnu’r holl waith ac ar
awgrym Ifan Wyn Williams,
Cadeirydd Pwylligor Rhieni Bryn-
taf ar y pryd, galwyd cyfarfod
yn 1970 i drafod y posibilrwydd
o sefydiu Pwyllgor Canolog
yng Nghaerdydd. Daeth y syniad
yn ffaith a bu'r Pwyllgor wrthi'n
ddygn o'r amser hwnnw ymlaen
yn hybu ac yn datblygu'r gwaith
holl bwysig o roi addysg feithrin
Gymraeg i bawb oedd yn
dymuno hynny i'w plant. Oddi
wrth y Pwyllgor hwn hefyd y
daeth y syniad o sefydiu Mudiad
Cenedlaethol Ysgolion Meithrin
ac mae'r syniad yna wedi
troi'n ffaith bellach a bron i ddau
gant o ysgolion Meithrin led led
Cymru wedi ymuno &'t Mudiad.
Cydnabyddwyd gwaith y
Mudiad gan y Llywodraeth
ychydig amser yn 8! drwy roi
grant o bum mil a hanner o
bunnoedd i ddatblygu’r mudiad.

Cymharol ychydig o bobl sy'n
sylweddoli maint y gwaith a’r
costau trwm a wynebir gan bob
Pwyllgor Ysgol Feithrin. Mae'n
golygu llawer o ymdrech ac
egni i sicrhau llwyddiant ariannol
pob ysgol ac onibai am gefno-
gaeth y Pwyllgor Canolog buasai
nifer o'r ysgolion wedi gorfod

cau eu drysau erbyn hyn.
Mae'r Pwyligor hwn yn gyfrifol
am godi Cronfa trwy lythyr

apél, cynnal Ffair Caledonian,
Raffl ac yn y blaen. Yn ogystal
4 hyn trefnir cyrsiau byr i
Athrawesau, agor mwy 0 ysgol-
ion, cefnogi’r Mudiad Cened-
laethol, paratoi taflenni o
ganeuon ac awgrymiadau i
rieni di-Gymraeg ac ati,

Rhaid hefyd ganmol gwaith
aruthrol yr holl athrawesau a'u
cynorthwywyr sy wedi bod yn
y maes dros y blynyddoedd yn
cynnal yr ysgolion hyn dan
anawsterau lu na wynebir yn
ysgolion y Wladwriaeth, ac yn
paratoi'r plant yn ddyfal am
fynediad 1 Fryntaf. Dyma'n wir
halen y ddaear ac mae’n dyled
yn fawr it bobl ymroddedig
hyn yn ogystal &r nifer bach
o rieni brwd sy wedi bod yn
gefn iddyn nhw.

Mae'r llywodraeth wedi datgan
y bydd addysg feithrin i bawb
yn ystod y blynyddoedd nesa
a'n gwaith ni fel Cymry Cymraeg
fydd dangos bod llawer o bobl
yng Nghymru am addysg feithrin
Cymraeg i'w plant a bod rhaid

iddyn nhw ystyried hyn yn eu
cynlluniau. Os na wneir hyn
ceir brwydr arall i sicrhauv lle i'r
Gymraeg ar y lefel hon o
addysg fel y gorfu inni wneud
ym myd addysg gynradd ac yn
awr ar hyn o bryd ar iefel
Uwchradd.

Sonnir am Gaerdydd fel dinas
Seisnig a gwrth-Gymreig ond
pan sylweddolir fod 66.15% o
rieni o blaid dysgu'r iaith i'w
plant yn yr Ysgolion Cynradd a
bod 33% o rieni o blaid addysg
ddwyieithog ar linellau Cynllun
y Cyngor Ysgolion, dydy'r darlun
ddim yn ddu i gyd. Ein gwaith ni
fel Cymry Cymraeg ydy hybu
gweithgarwch sy'n mynd i Gym-
reigio mwy ar ein prifddinas,
Mae Addysg Feithrin Gymraeg
yn sicr yn gyfraniad sylweddol
tuag at y nod honno. Os oes
rhywun yn teimlo ar ei galon
fel cynorthwyo'r achos ac sy
ddim yn gwneud ar hyn o bryd
danfoner rodd at Keith Davies,
Trysorydd y Pwyligor Canalog,
12, Ravens Court Close, Pen-
y-lan.

Nos Wener 13eg. Noson anlwcus
os ydych chi'n digwydd bod yn
ofergoelus. Ar y llaw arall, os
ydych chi'n hoff o wylio meim,
fe fydd hi'n noson Iwcus iawn.
Dyna’r noson y bydd yr artist
meim Americanaidd Adam
Darious yn ymddangos yng
Nghanolfan Celfyddydau Chap-
ter (Ebrill 13eg). Aeth a’i ber-
fformiad | fwy na un ar hugain
o wahanol wledydd ac enillodd
fri dros bum cyfandir ond dyma’i
ymweliad cyntaf 8 Chymru,

Yn ei berfformiad disglair fe
gyfunir doniau'r actor, yr acrobat
a'rdawnsiwr a thrwyddynt mae’'n
cyflwyno rai o themau trag-
wyddol dynoliaeth. I'w alluogi
i ehangu ei gyflwyniad fe wna
ddefnydd o gyfrodedd o
olevadau a synau sy'n gwneud
cyfanwaith a roddodd beth
wmbredd o fwynhad a llawenydd
i'w gynulleidfacedd ym mhob
man. Am un noson yn unig y
bydd yma ac o ystyried mor
afresymol o isel yw'r tal
mynediad (35c i Aelodau, 45¢
i eraill) fe ddylai'r lle fod yn
orlawn.

CYMDEITHAS RHIENI

YSGOL GYFUN RHYDFELEN

(Cangen Caerdydd)

CILWCH RHAG OLWEN

Rhaglen ysgafn gan W. R. Evans a berfformiwyd
yn Eisteddfod Genediaethol Hwiffordd, 1972,

Efallai na chawsoch chi gyfle i weld y perfformiad hwn
fis Aws vy llynedd. Dyma’ch cyfle olaf!

Estynnwn wahoddiad cynnes iawn i'r teulu oll i ddod i'r

NEUADD GOFFA, Y BARRI

Nos Sadwrn, Mai 12, 1973

Drysau’'n agored : 6.30,

| ddechrau am 7.00

Tocynnau i'w cael drwy'r post oddiwrth:

Mrs Avril Lewis,

Glyn Rhosyn,

3, Derwen Road, Cyncoed,
Caerdydd CF2 6QP

Ffon: 751831

Mr Selwyn Jones,

27 Bettws y Coed Road.
Cyncoed, Caerdydd
Ffon : Caerdydd 751505

Prisiau tocynnau

Seddau: Oriel—75¢c. Plant 40c
Seddau blaen ar lawr: 60c. Plant 30c

Seddau ol ar lawr:

40c. Plant 20¢

Siec i Gymdeithas Rhieni Ysgol Gyfun Rhydfelen, Adran

Caerdydd.’

FFAIR YR
URDD

Ysgol Tonyrywen
Birchgrove, Caerdydd

Dydd Sadwrn, Ebrill 14, 1973
2.30 p.m.

DEWCH YN LLU
Stondinau o bob math a
rhywbeth i Bawb !




Y Dinesydd

Rydan ni’n ceisio hel arian ar
gyfer ein dyfodol. .

Y broblem? Cael hyd i le diogel
i ddodi’r arian.

‘Waeth heb na’i gladdu ynyr
ardd gefn-fe fydd y ci wedidod o
hyd iddo.

Waeth heb na’i guddio o dan
y llawr -fe fydd rhywun wedi ei
ddwyn. |

Yr ateb? Cyfrif Cadw yny
Midiland.

Mae’n cynilion yn tyfu; d’oes
dim temtasiwn i’w gwario; ac
mae nhw’n ennill llogau i ni.

Os am hel at ddiwrnod glawog (neu at wyliau
haf hyd yn oed) galwch yn y gangen
agosaf o'r Midland—yn fuan,



Y Dinesydd

URDD GOBAITH CYMRU

gan Catrin Davies

Tipyn o gamp yw ceisio cwmpasu holl agweddau, gweithgareddau ac arweinyddion yr
Urdd yng Nghaerdydd i hyn o ofod—ond dyma fwrw iddi!
Gweinyddir yr Urdd yn ganolog yn y brifddinas gan Gyngor Sirol Caerdydd dan gadeir-
yddiaeth Garwyn Davies. Y Cyngor hwn sydd yn gyfrifol, trwy is-banelau, am yr Eisteddfod
Sir a gynhelir ar 7 Ebrill yn Ysgol Glantaf (cadeirydd, Robin Jones, B.B.C.) ac am y Ffair
fawr ar Ebrill 14 yn Ysgol Tonyrywen (ysgrifenyddesMiss Elen Ogwen Jones). Gwahoddir
holl ddarllenwyr ‘Y Dinesydd’ | gefnogi'r ddwy fenter werthfawr yma. Eleni eto bwriedir
cynnal ‘Nofio Noddedig” ym mhwll nofio’r Ganolfan Chwaraeon tua diwedd mis Mai.

Y Ganolfan, Heo! Conwy, yw
prif gyrchfan aelodau’r Urdd yn
y ddinas, a gobeithir cyn bo hir
sicrhau Warden ac arweinydd
ievenctid llawn amser i ofalu
am y ganolfan ac i ehangu ar y
defnydd a wneir ohoni. Erbyn
hynny bydd y gwaith o ad-
newyddu’r adeilad,~—gan roi ail-
lawr newydd ynddo a modern-
eiddio llawer ar y cyfleusterau—
ar droed, a hynny o dan
arolygiaeth y Pwyligor Cyllid
ac arweiniad Bob Roberts, Y
Pwyllgor Adeiladu ac Offer
(caderydd Ken Kane) fydd yn
gyfrifol am yr adnoddau a'r
offer o fewn y Ganolfan.

Mae'r ddinas wedi'i rhannu
rhwng dau bwyligor—Cylch y
Dwyrain a Chylch y Gorllewin,
Bu hon yn flwyddyn arall hynod
weithgar yn hanes Cylch y
Gorllewin o dan arweiniad Rhys
Vaughan Evans a John Blake.
Daw dros 50 o biant 0o 10 ysgol
gynradd yn y cyich i gyfarfod
bob yn ail nos Lun yn vy
Ganolfan. Gobeithir eu dwyn
ar wibdaith i'r Bannau ym
mis Medi ynghyd & chynnal
mabolgampau a pharatoi  ar
agyfer vy gwersylloedd dysgwyr
yn Llangrannog. Gwelwyd Cylch
y Dwyrain yn ffynnu eleni
hefyd — trwy frwdfrydedd y
cadeirydd Gwilym Roberts. Dos-
rannwyd y cylch yn dair adran
gan ddwyn adrannau ysgolion
cyfagos at ei gilydd i gynnal
twmpathau dawns, chwarae
pump bob ochr, a chystadlu
mewn mini-mabolgampau, Yn
ystod Ebrill a Mai bydd y
pwyslais yma ar baratoi ar gyfer
yr Eisteddifod, y mabolgampau,
a'r cyrsiau iaith,

Nid yw'r Ganolfan ei hun yn
segur yn aml ychwaith, Wedi
gweithgadderau'r plant jau nos
Lun, cynhelir Uwchadran yno
o 6.30 ymlaen. Ar gyfer Cymry
Cymraeg rhwng 11-15 oed y
mae’r uwchadran ac yn ystod
Ebrill a Mai byddant yn cynnal
nosweithiau i baratoi ar gyfer
mynd am benwythnos i Ganolfan
Gweithgareddau Awyr Agored,
Diffwys, yng Ngheredigion,
Cilwb hamdden ydyw'r adran
hon sy'n ceisio dysgu'r aelodau
sut | hamddena trwy gyfrwng y
Gymraeg. Gwen Aaron ac Ethni
Daniel sy yng ngofal y trefniadau.

Ar nos Wener mae'r Aelwyd i
bobl ifanc rhwng 16-18 ced yn
cyfarfod | hamddena tua 7.30

or gloch yn y Ganolfan. Yma
cint ryddid i chwarae snwcer
a chyfeillachu a gobeithia’r
arweinydd, Peter Mcmullen, y
ceir offer newydd a mwy addas
ar gyfer y gymdeithas hon yn
fuan. Bwriedir paratoi partion
ac eitemau i gystadiu'n Eistedd-
fod Pontypridd hefyd,

Cymdeithas arall sy'n def-
nyddio’r Ganolfan yn rheolaidd
bob nos Fercher a nos Sul am
8 o'r gloch yw Cér Aelwyd
Caerdydd, arweinydd Alun Guy.
Bellach y mae tua 120 o
aelodau yn y cér. Bwriedir
cynnal cyngerdd yn ysbyty
Llandoch ar 12 Ebrill ac ym
Mhumsaint, Sir Gaerfyrddin ar
14 Ebrill. Yn ogystal, bu'r cdr
wrthi'n ymarfer trwy'r gaeaf y
B Minor Mass gan Bach ar
gyfer cyngerdd yn y dyfodol
agos.

Yn sicr saif y Dosbarthiadau
Dysgu Cymraeg a gynhelir bob
nos Fercher am 7 o'r gloch
ymhlith gweithgareddau pwy-
sicaf a mwyaf llewyrchus yr
Urdd yng Nghaerdydd. Ymaelo-
dodd 150 o aelodau ym mis
Medi 1972, ffurfiwyd 10 dos-
barth a deil cyfartaledd uchel
ohonynt | fynychu'r cyfarfodydd,
Sylweddolwyd yn fuan fod
casglu i yfed coffi a sgwrsio’'n
anffurfiol wedi'r dosbarthiadau
bron mor bwysig 8'r gwersi eu
hunain ac o hyn y tyfodd y
cynllun o gynnal nosweithiau
coffi yn nhai cyfeillion a chyfar-
fodydd adloniadol eraill i hybu
siarad Cymraeg. Hwyrach vy
byddai rhai o ddarllenwyr yn
barod | helpu’r dysgwyr trwy
gynnal noswaith goffi i nifer
fychan ohonynt yn eu cartrefi,

At hyn bu'r Ganolfan yn
gartref hefyd i'r Ysgol Feithrin, i
Gwmni Opera Cymru ar gyfer
eu rihyrsals a‘r dosbarthiadau
Gwyddeleg llwyddiannus, Hoff-
em bwysleisic fod croeso i
gymdeithasau eraill fenthyg yr
adeilad hefyd, pan fo'n gyfleus.

Un o'r datblygiadau pwysicaf
oll yn y blynyddoedd olaf hyn
fu ffurfio nifer o adrannau
pentref yng nghyffiniau Caer-
dydd. Mrs Beti Wyn Jones sy'n
arwain adran Llanishen, & bydd
yn canolbwyntio yn arbennig
ar ddysgu alawon gwerin a
phenillion i'r aelodau, Cymry
Cymraeg o dan 15 sydd yn y
Cor. Dwy flynedd yn 8! cych-
wynnodd Gwilym Roberts yntau

adran yn Rhiwbeina ac ar nos
Lun rhwng 6 a 7.30 o'r gloch
gwelir tua 30 o Gymry Cymraeg
yr ardal, thwng 9-11 oed yn
troedio tua Chiwb Adloniadol
Rhiwbeina. Hyd yn hyn cawsant
ymarfer corff 8 chwaraeon, yn
ogystal & chasglu arian at hostel
Byddin yr lachawdwriaeth yn y
Brifddinas. Bwriedir cynnal
gweithgareddau awyr agored
ym Mharc Cae'r delyn yn ystod
yr haf. Ym mis Medi agorwyd
adran newydd pentref Gwaelod
y Garth, trwy frwdfrydedd Bob
Roberts. Bellach cafwyd 20 o
blant dros 8 oed yn ymgynnull
yn Festri Capel Bethlem ar nos
Fercher rthwng 6.30 ac 8 o'r
gloch.

Yn sicr, gobeithia’r Urdd ddat-
blygu ymhellach i'r cyfeiriad
hwn yn y blynyddoedd nesaf
ond rhaid wrth ragor o arwein-
wyr a chynorthwywyr lleol i
ehangu a chynnal gweith-
gareddau wythnosol fel hyn,
Bydd pwyligor y Cyngor Sirol
yn ddiolchgar iawn i unrhyw
un a fyn roi help llaw.

Aelodau’r Pwyllgor:

Mr. Garwyn Davies (Cadeirydd)

Ysgal Gynradd Birchgrove,

Gabalfa,

Miss E. Humphreys

(Is-gadeirydd)

33 Monthermer Road,

Cathays.

Miss Catrin Davies
(Ysarifenyddes)

197 Ffordd Whitchurch,

Gabalfa.

AGWEDD

Beth yw plentyn?

Dyna'r cwestiwn sy'n codi yn
sgil yr holl drin a thrafod ar y
dreth werth newydd sy'n dod
i rym y mis hwn,

Mae dillad plant yn rhydd o'r
dreth, Ond sut mae dehongli
‘plant’? Maer ateb i'w gael
mewn modfeddi yn yr Adran
Gwstwm ac Ecseis Tu hwnti
derfynau’r mesur penodedig
mae’'n rhaid trethu dilledyn gan
ei fod yna'n addas i oedolyn
bach. Soniodd y Canghellor yn
ei araith ar Fawrth y Bed am vy
merched lluniaidd tenau sy'n
gwasgu eu hunain i ddillad
plant, di-dreth—gan amddifadu’r
Trysorlys 0t 10%.

Ond i rieni nid maint mab
neu ferch sy'n cyfrif ond y
broblem o’y cadw mewn dillad
hyd, o leiaf, ddiwedd dyddiau
ysgol. | bob un o'r ‘'merched
tenau’ mae yna'n sicr rai
cannoedd o rneni'n talu'n am
drowsus i'w mab (neu ferch
ran hynny)—yn 14 oed, yn
chwe troedfedd o daldra a
thraed i fatsio.

Mae sgidiau plant yn rhydd
o'r dreth hyd at faint 5§, ond,
fel esboniodd Mr Alcwyn Evans,
Cyfarwyddwr Dan Evans
Y Barri, “os bydd rhyw gymaint
o elfen ffasiwn yn y cynllun,
yna, mae'n rhaid eu trethu"”.
A gan mai esgidiau ffasiwn sy'n
cludo’n merched ni i'r ysgol o'u
dyddiau cyntaf, dyw haelioni'r
mesurau ddim yn bwysig.

Yn ol yr Adran yng Nghaerdydd
mae’r dreth hefyd yn disgyn ar
wisg ysgol ar gyfer plant h¢n
(h.y. mwy mae'n debyg) Gyda
pris cot fer, ysgol (maint 36")
tua’r £8 (a phrin y gellid ei
disgrifio'n ddilledyn addas i
oedolyn bach neu fawr) mae'n
demtasiwn i rieni fynd ati i
geisio magu cenhedlaeth
o gorachod.

O leiaf gyda’r dreth werth a’i
gradd safonol o 10% yn hytrach
nag amrywiaeth y dreth bwrcas,
mae'n hawdd rhifo faint o bris
dillad ein plant sy'n chwyddo’r
trethi—os yw hynny'n gysur yn

y byd.

Cér Caerffili, un o'r corau fydd yn cystadiu yn y gystadleuaeth rhwng
Corau meibion Cymru yn dechrau ar HTV Cymeu Ebnill 3ydd.






